
[bookmark: _Hlk164681131]  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆԻՍԻ 22-Ի N 897-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՍԵՊՏԵՄԲԵՐԻ 7-Ի N 1412-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՍԵՊՏԵՄԲԵՐԻ 15-Ի N 1546-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ        
	1. Բնապահպանության և ընդերքի տեսչական մարմին
	22.02.2024թ.

	
	N 01/29.3/9/893

	       «Հայաստանի Հանրապետության Կառավարության 2006 թվականի հունիսի 22-ի N 897-Ն, 2006 թվականի սեպտեմբերի 7-ի N 1412-Ն և 2005 թվականի սեպտեմբերի 15-ի N 1546-Ն որոշումներում փոփոխություններ և լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունի։
	
Ընդունվել է։ 



	2. Արդարադատության նախարարություն
	28.03.2024թ.

	
	N /27.3/12069

	1. «Հայաստանի Հանրապետության Կառավարության 2006 թվականի հունիսի 22-ի N 897-Ն, 2006 թվականի սեպտեմբերի 7-ի N 1412-Ն և 2005 թվականի սեպտեմբերի 15-ի N 1546-Ն որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «2006», «2005» թվերից առաջ անհրաժեշտ է լրացնել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ» բառերը: 
Բացի այդ, հաշվի առնելով այն հանգամանքը, որ Նախագծի 3-րդ կետով նախատեսվում է Հայաստանի Հանրապետության կառավարության 2005 թվականի սեպտեմբերի   15-ի  N 1546-Ն որոշման մեջ կատարել միայն փոփոխություն, ուստի անհրաժեշտ է Նախագծի վերնագիրը համապատասխանեցնել Նախագծի բովանդակությանը:
	Ընդունվել է։ 
Կատարվել է համապատասխան փոփոխություն։


	2. Նախագծի նախաբանում «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի կարգավորումները, իսկ «Անտառային» բառն անհրաժեշտ է փոխարինել «Հայաստանի Հանրապետության անտառային» բառերով:
	Ընդունվել է։ 
Կատարվել է համապատասխան փոփոխություն։

	3. Նախագծի 1-ին կետում «Կառավարության» բառն անհրաժեշտ է փոխարինել  «Հայաստանի Հանրապետության կառավարության» բառերով: Նույն դիտարկումը վերաբերում է Նախագծի 2-րդ և 3-րդ կետերին:
	Ընդունվել է։ 
Կատարվել է համապատասխան փոփոխություն։

	4. Նախագծի 1-ին կետի 2-րդ ենթակետի պարբերությունների համարակալումն անհրաժեշտ է վերանայել, դրանք համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասին, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Նույն դիտարկումը վերաբերում է Նախագծի 2-րդ կետի 3-րդ ենթակետի պարբերությունների համարակալմանը:
	

Ընդունվել է: 
Կատարվել է համապատասխան փոփոխություն։


	5. Նախագծի 1-ին կետի 2-րդ ենթակետի 4-րդ պարբերությամբ նոր խմբագրությամբ շարադրվող Հայաստանի Հանրապետության կառավարության 2006 թվականի հունիսի 22-ի  N 897-Ն որոշման հավելվածի 33-րդ կետի 3-րդ պարբերության «շրջակա» բառից առաջ անհրաժեշտ է լրացնել «Հայաստանի Հանրապետության» բառերը:
      Բացի այդ, առաջարկում ենք Հայաստանի Հանրապետության կառավարության 2006 թվականի հունիսի 22-ի N 897-Ն որոշման հավելվածի 33-րդ կետը շարադրել նոր խմբագրությամբ՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	

Ընդունվել է։ 
Կատարվել է համապատասխան փոփոխություն։

	    6. Նախագծի 1-ին կետի 2-րդ ենթակետի 6-րդ պարբերությամբ Հայաստանի Հանրապետության կառավարության 2006 թվականի հունիսի 22-ի N 897-Ն որոշման հավելվածում լրացվող նոր 35.2-րդ կետի ««Հատատեղերի հատկացման կարգը հաստատելու մասին»» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ մասը, համաձայն որի՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
	Ընդունվել է։ 
Կատարվել է համապատասխան փոփոխություն։

	7. Նախագծի 1-ին կետի 2-րդ ենթակետի 6-րդ պարբերությամբ Հայաստանի Հանրապետության կառավարության 2006 թվականի հունիսի 22-ի N 897-Ն որոշման հավելվածում լրացվող նոր 35.3-րդ կետի «նախատեսված փոփոխությունները» ձևակերպումն ունի վերանայման կարիք, քանի որ պարզ չէ ինչ փոփոխությունների մասին է խոսքը, այն պարագայում, երբ 35.1-ին կետը վերաբերում է խնամքի հատման նպատակով նախատեսված տեղամասի իրական վիճակը անտառաշինական նախագծին չհամապատասխանելու դեպքում անհամապատասխանության ակտի կազմելուն և նրան, որ հատման տվյալ տեղամասում խնամքի հատումներ չեն իրականացվում, իսկ 35.2-րդ կետով սահմանվում է, որ սույն կարգի պահանջներից բխող, սակայն անտառաշինական նախագծում չներառված խնամքի հատման նպատակով հատատեղերի հատկացումն իրականացվում է Հայաստանի Հանրապետության կառավարության 2015 թվականի սեպտեմբերի 17-ի «Հատատեղերի հատկացման կարգը հաստատելու մասին» N 1072-Ն որոշմամբ սահմանված կարգի համաձայն:
	


Ընդունվել է։
Կատարվել է համապատասխան փոփոխություն «35.3-րդ» կետը հանվել է։

	8. Նախագծի 1-ին կետի 2-րդ ենթակետի 14-րդ պարբերությունում «խումբը» բառից հետո անհրաժեշտ է լրացնել «,» կետադրական նշանը:
	Ընդունվել է:
Կատարվել է համապատասխան փոփոխություն։

	    9. Նախագծի 1-ին կետի 2-րդ ենթակետի 16-րդ պարբերությունում 0.6 թվից հետո առաջարկում ենք հստակեցնել չափման միավորը:
	Չի ընդունվել։ 

Քանի, որ այն մասնագիտական որակական տերմին է, որը հանդիսանում է անտառի գնահատման կարևոր ցուցանիշներից մեկը։

	10. Նախագծի 1-ին կետի 2-րդ ենթակետի 17-րդ պարբերությունում անհրաժեշտ է հստակ նշել այն կետերը, որոնցում նախատեսվում է փոփոխությունը, հակառակ պարագայում պաշտոնական ինկորպորացման ժամանակ կարող են առաջանալ խնդիրներ, քանի որ Նախագծի 1-ին կետի 2-րդ ենթակետի 5-րդ պարբերությամբ Հայաստանի Հանրապետության կառավարության 2006 թվականի հունիսի 22-ի  N 897-Ն որոշման հավելվածի 35-րդ կետը շարադրվում է նոր խմբագրությամբ:
	Ընդունվել է: 
Կատարվել է համապատասխան փոփոխություն «դ.» պարբերությունում։

	11. Նախագծի 1-ին կետի 2-րդ ենթակետի 18-րդ պարբերությամբ նախատեսվում է Հայաստանի Հանրապետության կառավարության 2006 թվականի հունիսի 22-ի N 897-Ն որոշման հավելվածի ամբողջ տեքստում «հանձնախումբ» բառը փոխարինել «հանձնաժողով» բառով և համապատասխան հոլովաձևերով։
Սույն դեպքում, հաշվի առնելով այն հանգամանքը, որ Նախագծի 1-ին կետի 2-րդ ենթակետի 12-րդ պարբերությամբ նախատեսվում է Հայաստանի Հանրապետության կառավարության 2006 թվականի հունիսի 22-ի N 897-Ն որոշման հավելվածի 48-րդ կետում «մասնագիտական հանձնախմբի» բառերը փոխարինել «մասնագիտական հանձնաժողովի (այսուհետ՝ Հանձնաժողով)» բառերով՝ անհրաժեշտ է Նախագծի 1-ին կետի 2-րդ ենթակետի 17-րդ պարբերությունում հստակ նշել այն կետերը, որոնցում նախատեսվում է փոփոխությունը, հակառակ պարագայում պաշտոնական ինկորպորացման ժամանակ կարող են առաջանալ խնդիրներ: Միաժամանակ հարկ է նկատի ունենալ, որ Հայաստանի Հանրապետության կառավարության 2006 թվականի հունիսի 22-ի N 897-Ն որոշման հավելվածի 49-րդ և 50-րդ կետերում կիրառվում է «մասնագիտական հանձնախումբ» բառերը, իսկ 52-րդ կետում՝ «Հանձնախմբի» բառը: 
	

Ընդունվել է: 
Կատարվել է համապատասխան փոփոխություն «ժե.» պարբերություն։

	12. Նախագծի 2-րդ կետի 3-րդ ենթակետի 3-րդ պարբերությամբ նոր խմբագրությամբ շարադրվող Հայաստանի Հանրապետության կառավարության 2006 թվականի սեպտեմբերի 7-ի N 1412-Ն որոշման հավելվածի 14-րդ կետի «Կառավարոթյան» բառն անհրաժեշտ է փոխարինել «Հայաստանի Հանրապետության կառավարության» բառերով:
	Ընդունվել է։
Կատարվել է համապատասխան փոփոխություն։

	13. Նախագծի 2-րդ կետի 3-րդ ենթակետի 3-րդ պարբերությամբ Հայաստանի Հանրապետության կառավարության 2006 թվականի սեպտեմբերի 7-ի N 1412-Ն որոշման հավելվածի 21-րդ կետում լրացվող նոր նախադասության «և այլն» ձևակերպումն անհրաժեշտ է վերանայել, հստակ նշելով անհրաժեշտության դեպքերը:
	Ընդունվել է: 
Կատարվել է համապատասխան փոփոխություն

	14. Նախագծի 3-րդ կետի «տարիքի կարգը» բառերն անհրաժեշտ է փոխարինել «տարիքը» բառով՝ նկատի ունենալով Հայաստանի Հանրապետության կառավարության 2005 թվականի սեպտեմբերի   15-ի  N 1546-Ն որոշման վերնագիրը:
	Ընդունվել է: 
Կատարվել է համապատասխան փոփոխություն։

	3. Տարածքային կառավարման և ենթակառուցվածքների նախարարություն
	22.04.2024թ.

	
	        N ԳՍ/15.3/12610

	1.  Առաջարկում ենք որոշման նախագծի վերնագիրը համապատասխանեցնել բովանդակությանը, քանի որ  Հայաստանի Հանրապետության կառավարության 2006 թվականի սեպտեմբերի 7-ի «Արտադրական նշանակության անտառներում անտառավերականգնման հատումների իրականացման կարգը սահմանելու մասին» N 1412-Ն որոշման մեջ նախատեսվում են և փոփոխություններ և լրացում, իսկ  Հայաստանի Հանրապետության կառավարության 2005 թվականի սեպտեմբերի   15-ի  «Անտառային ծառատեսակների հատման տարիքը սահմանելու մասին» N 1546-Ն որոշման մեջ նախատեսվում է միայն փոփոխություն:
	Ընդունվել է: 
[bookmark: _GoBack]Կատարվել է համապատասխան փոփոխություն։

	2. Որոշման նախագծի 1-ին կետի 2-րդ ենթակետի «ե» պարբերությունից հանել  «33.1.» և «33.2»
թվերը
	Չի ընդունվել։
Քանի, որ համաձայն «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջների՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերով:

	4. Ներքին գործերի նախարարություն
	18.04.2024թ.

	
	N 43/6/57304

	1. [bookmark: _Hlk164174226][bookmark: _Hlk164172670][bookmark: _Hlk164246490]Առաջնորդվելով նախագծի 1-ին կետի 2-րդ ենթակետի «դ.», «ժգ.» և «ժե.» պարբերություններով նախատեսվող փոփոխությունների տրամաբանությամբ՝ առաջարկվում է նախագծի 1-ին կետի 2-րդ ենթակետի «է.» պարբերությամբ նոր լրացվող 35.1-ին կետում «հատման տվյալ տեղամասում» բառերը փոխարինել «տվյալ հատատեղում» բառերով,
	Ընդունվել է: 
Կատարվել է համապատասխան փոփոխություն։

	2. «ժե» պարբերությունն առաջարկվում է շարադրել հետևյալ խմբագրությամբ. «ժե. 50-րդ կետում «Մասնագիտական հանձնախումբն» բառերը փոխարինել «Հանձնաժողովն» բառով,
	Ընդունվել է: 
Կատարվել է համապատասխան փոփոխություն։

	3. [bookmark: _Hlk164174112][bookmark: _Hlk164246884][bookmark: _Hlk164246300][bookmark: _Hlk164174129][bookmark: _Hlk164246978]Միաժամանակ, առաջարկվում է Հայաստանի Հանրապետության կառավարության 2006 թվականի հունիսի 22-ի N 897-Ն որոշման հավելվածի 49-րդ և 52-րդ կետերում համապատասխանաբար «մասնագիտական հանձնախմբի» և «Հանձնախմբի» բառերը փոխարինել «Հանձնաժողովի» բառով:
	Ընդունվել է: 
Կատարվել է համապատասխան փոփոխություն։

	5. Էկոնոմիկայի նախարարություն
	03.05.2024թ.

	
	N 01/7716

	1. հիմնավորման մեջ ներկայացնել նախագծի 1-ին կետի 2-րդ ենթակետի ա, բ, գ և ժը պարբերություններով շարադրված՝ Հայաստանի Հանրապետության կառավարության 2006 թվականի հունիսի 22-ի N 897-Ն որոշման (այսուհետ՝ Որոշում) հավելվածի 2-րդ, 19-րդ, 26-րդ և 57-րդ կետերի փոփոխությունների և լրացումների վերաբերյալ մասնագիտական փաստարկներ կամ իրավական ակտերի հղումներ,
	Ընդունվել է: 
Կատարվել է համապատասխան փոփոխություն։

	2. նախագծի 1-ին կետի 2-րդ ենթակետի ժե. պարբերությամբ սահմանվող փոփոխությունը խմբագրել՝ նախատեսելով համապատասխան փոփոխություն Որոշման հավելվածի 49-րդ և 52-րդ կետերում։  
	Ընդունվել է: 
Կատարվել է համապատասխան փոփոխություն։

	6. Վարչապետի աշխատակազմ
	27.05.2024թ.

	
	N 02/12.6/18530

	1. Նախագծի 1-ին կետի 2)-րդ ենթակետի «դ» պարբերությամբ առաջարկվում է 
ՀՀ կառավարության 2006 թվականի հունիսի 22-ի N 897-Ն որոշման հավելվածի 30-րդ, 
37-րդ և 38-րդ կետերում «հատման տեղամաս» բառերը և դրա համապատասխան հոլովաձևերը փոխարինել «հատատեղ» բառերով և դրա համապատասխան հոլովաձևերով:    
      Հարկ է նշել, որ  ՀՀ անտառային օրենսգրքում (այսուհետ՝ Օրենսգիրք) օգտագործվում են «հաշվարկային հատատեղ», «հատատեղ» և «հատման տեղամաս» ձևակերպումները:
Հաշվի առնելով վերոգրյալը՝ լրացուցիչ պարզաբանման անհրաժեշտություն ունի նախագծով առաջարկվող փոփոխության հարցը՝ նկատի ունենալով այն հանգամանքը, որ Օրենսգրքում կիրառվում է նաև «հատման տեղամաս» ձևակերպումը: Հետագա տարընթերցումներից խուսափելու նպատակով առաջարկում ենք առաջնորդվել նույնանման ձևակերպումներով:
	Չի ընդունվել։
ՀՀ անտառային օրենսգրքի 6-րդ հոդվածով սահմանվում է, որ հատատեղերի հատկացման կարգը սահմանում է ՀՀ կառավարությունը, հետևաբար նույնանման ձևակերպումների սկզբունքը պահպանելով և տարընթերցումներից խուսափելու համար նախագծում առաջարկվում է կիրառել «հատատեղ» ձևակերպումը։ 
Հատման տեղամասն ու հատատեղն ըստ էության նույնաբովանդակ ձևակերպումներ են, սակայն կառավարությունը սահմանում է հատատեղի հատկացման կարգը, հետևաբար հատատեղի հատկացմամբ որոշվում է նաև տվյալ հատման տեղամասը։
Հաշվարկային հատատեղն անտառաշինական նախագծով կամ մասնագիտական հանձնաժողովների միջոցով սահմանված բնափայտի մթերման տարեկան չափաքանակն է (ծավալը), որը հաստատվում է հատատեղի հատկացման արդյունքում։

	2. Նախագծի 2-րդ կետում «լրացումներ» բառն անհրաժեշտ է փոխարինել «լրացում» բառով՝ հաշվի առնելով այն հանգամանքը, որ նախագծի 2-րդ կետի 3)-րդ ենթակետով է միայն իրականացվում լրացում:
	Ընդունվել է: 
Կատարվել է համապատասխան փոփոխություն։

	3. Նախագծի 3-րդ կետի 2)-րդ ենթակետով առաջարկվում է 
ՀՀ կառավարության 2005 թվականի սեպտեմբերի 15-ի N 1546-Ն որոշման հավելվածի N3-ի «փշատերևավորներ» բառը փոխարինել «ասեղնատերևավորներ» բառով: 
    Հարկ է նկատել, որ  նշված որոշման հավելվածի 5-րդ և 6-րդ կետերում ևս առկա է «փշատերևավորներ» բառը:
	Ընդունվել է: 
Կատարվել է համապատասխան փոփոխություն։

	7. Վարչապետի աշխատակազմի տեսչական մարմինների աշխատանքների 
համակարգման գրասենյակ
	27.05.2024թ.

	
	N 02/12.6/18530

	1. Նախագծով սահմանվում են դրույթներ առ այն, որ խնամքի հատումների իրականացման նպատակով հատատեղերի հատկացումը կատարվում է համաձայն Հայաստանի Հանրապետության կառավարության 2015 թվականի սեպտեմբերի 17-ի  N 1072-Ն որոշմամբ սահմանված կարգի, նույնը վերաբերում է նաև անտառաշինական նախագծում չներառված խնամքի հատման նպատակով հատատեղերի հատկացմանը, ինչպես նաև արտադրական նշանակության անտառներում անտառավերականգնման հատումների հատատեղերի հատկացմանը։  
        Վերոգրյալի համատեքստում հարկ է նշել, որ Հայաստանի Հանրապետության կառավարության 2015 թվականի սեպտեմբերի 17-ի  N 1072-Ն որոշմամբ կարգավորվում են Հայաստանի Հանրապետության միայն պետական անտառներում հատատեղերի հատկացման կարգի հետ կապված հարաբերությունները, այնինչ ՀՀ անտառային օրենսգրքի համաձայն  անտառները և անտառային հողերը կարող են լինել ոչ միայն պետական, այլև համայնքային և մասնավոր: Ըստ այդմ, վերոգրյալ իրավակարգավորումների և Նախագծով փոփոխվող այլ դրույթների արդյունքում բաց են մնում համայնքային և մասնավոր անտառների վերաբերյալ կարգավորումները։
	Չի ընդունվել։
Համաձայն անտառային օրենսգրքի 9-րդ հոդվածի` անտառների կայուն կառավարման ոլորտում տեղական ինքնակառավարման մարմինների իրավասություններն են՝  համայնքային անտառների տիրապետումը, օգտագործումը, տնօրինումը, անտառային տնտեսության վարումը, իրենց վարչական տարածքներում։
Միաժամանակ մասնավոր անտառների տիրապետման, տնօրինման և օգտագործման վերաբերյալ որևէ կարգավորում ներկայումս իրավական դաշտում նախատեսված չէ, ինչպես նաև մասնավոր անտառներ, որպես այդպիսին ներկայումս հանրապետությունում գրանցված չեն։
Հատատեղերի հատկացման գործընթացը կարգավորում է պետական անտառային տարածքներից բնափայտի մթերման կազմակերպմանը, պետական կառավարման լիազորված մարմնի գործողությունները։
ՀՀ կառավարության 2006 թ-ի հունիսի 22-ի N897-Ն որոշմամբ սահմանվում են անտառի խնամքի և սանիտարական հատումների իրականացման պայմանները: Խնամքի և սանիտարական հատումների արդյունքում իրականացվում է բնափայտի մթերում, ինչը կարգավորվում է ՀՀ գյուղատնտեսության նախարարի 2013 թ-ի մայիսի 6-ի «Պետական և համայնքային անտառներում բնափայտի մթերման կարգը հաստատելու մասին» N80-Ն հարամնի դրույթներով։
Տեղական ինքնակառավարման մարմիններում ստեղծված չեն կազմակերպություններ, որոնք կիրականացնեն համայնքային անտառների տնտեսության վարումն ու կառավարումը։ Հետևաբար հատատեղերի հատկացման կարգը չի կարող ուղղակի կերպով տարածվել նաև համայնքային անտառների վրա։



